
P È M I  P O U  F È  T R AVAY

GID DEPATMAN 
KONSTWIKSYON 
POU:



Pwopriyetè yo finalman responsab pou tout travay ki fèt nan 
pwopriyete yo. Poutèt sa, li nan enterè ou pou asire antreprenè yo fè 
travay la nan yon mannyè ki pwoteje ak legal. Pi souvan, yon Enjenyè 
Pwofesyonèl ki gen Lisans Eta New York oswa yon Achitèk Anrejistre 
dwe depoze plan yo, resevwa apwobasyon yo, epitou resevwa pèmi yo 
anvan travay la kòmanse.

Fason pou Anboche yon Achitèk oswa Enjenyè
Yon Enjenyè Pwofesyonèl lisansye oswa yon Achitèk Anrejistre 
gen obligasyon pou prepare plan konstwiksyon an epi remèt yon 
aplikasyon pou yo resevwa yon pèmi travay. Si ou vle tcheke 
si lisans yo valab, ou kapab tcheke yo sou sitwèb Depatman 
Edikasyon Eta New York (NYS Department of Education),  
http://www.op.nysed.gov/opsearches.htm.  

Nan anpil ka, pwofesyonèl yo ap konfime poukont yo pou fè 
konnen aplikasyon yo respekte kòd ak lwa ki anvigè ki ka fasilite 
pwosesis pou pèmi ak apwobasyon an.

Fason pou Anboche yon Antreprenè
Nou bay lisans, anrejistreman, ak sètifika pou pwofesyonèl 
konstwiksyon kalifye pou asire yo resevwa bon jan fòmasyon 
kòrèkteman nan travay yo anboche yo pou fè a. Pou tcheke 
yon lisans, ale sou sitwèb nyc.gov/dob/licensesearch.  Lòt ajans 
Minisipalite Vil la gen kondisyon pou yo bay lisans tou.  Pa egzanp, 
antreprenè modènizasyon kay dwe gen yon lisans Depatman Afè 
Konsomatè (Department of Consumer Affairs). Ou kapab tcheke 
lisans antreprenè a sou sitwèb nyc.gov/dca.

Ti Modifikasyon san Pèmi
Ou pa bezwen pèmi pou kèk ti travay w ap fè. Pa egzanp,  
ou pa bezwen yon pèmi pou enstalasyon nouvo plaka 
kuizin, pentire, oswa modènizasyon estetik.  Pou jwenn plis 
enfòmasyon, ale sou sitwèb  
nyc.gov/html/dob/downloads/pdf/tool_kit_work_permits.pdf.

Fè Foto Pwojè ou Etap-pa-Etap ak Pèmi ou
• Detèmine ki pèmi k ap nesesè pou travay ou, epi answit 

depoze aplikasyon yo ak plan konstwiksyon an nan biwo nou.
• Mande pwofesyonèl lisansye ou pou li rankontre avèk 

Egzaminatè Plan nou yo lè li nesesè. Sonje pou mande 
pwofesyonèl ou dokiman reyinyon an.

• Jwenn apwobasyon nou pou plan ou.
• Aplike pou pèmi pou travay nou apwouve, epi afiche yo yon 

fason ki vizib nan pwopriyete ou.
• Fè travay nou apwouve a.
• Remèt demann ou ban nou pou nenpòt enspeksyon ki 

obligatwa.
• Pase enspeksyon final yo.
• Resevwa siyati nou pou enspeksyon yo ak djòb yo.
• Resevwa yon nouvo Sètifika Okipasyon oswa youn ki amande 

oswa Lèt Finisman nou. 
• Si pa gen chanjman ki nesesè nan CO, resevwa siyati final nou.

PÈMI POU FÈ 
TRAVAY
Pifò travay konstwiksyon 
(plonbri, elektrik, konstwiksyon, 
elatriye) egzije pou gen yon pèmi 
travay n ap ba ou. Si ou vle fè 
travay nan yon pwopriyete, w ap 
ka bezwen yon pèmi pou montre 
ou gen otorizasyon pou fè travay 
la dapre plan nou apwouve yo. 

